
cngusan maku mtiyaw

cngusan maku mtiyaw babaw nya ga, aki caku thoyay mkura mtiyaw
mrhuw psba biru. baha mcwa aring caku la’i cikuy Iga, tehok te pitu ryax
hngawan Iga mlu caku yaya mu maras biru musa kyokay, mosa caku psba
la’1 cipuy nicyogako. texan maku yaya mu kryax, cyu crux gleng c’oli psba
m’was ru trahuw lalu yaba Utux kayal. iyat ga psba myugiy la’i. texan mu
kwara la’1 haca, pungan naha ci ke cyu crux gleng psba ke Utux kayal yaya
mu. m’es calay kwara r’yas naha trahuw m’was Utux kayal. nanu yaca sliy
mu calay yani kya m’es r’yas naha trahuw. aring kya lga t’aring mhtuw
nanak lungan mu la, smoya caku mcrux gleng ¢’oli psba kmayan biru.
n_gyut n_gyut caku mrkyas Iga, ba’un mu calay lokah ci lungan maku
mnglung mosa maki gleng ¢’oli, mtiyaw psba kmayan biru hani ga sliy
maku calay ptyawun. nanu yaca aring caku hani lga posa caku ci lungan aki
caku mngiyat ru lokah m’was biru kryax. babaw nya ga aki cu thoyay maki
piying maku mkura cngusan maku mtiyaw hani. baha mcwa kwani ga aring
caku la’1 cipuy lga siy kaki kryax cahuy lungan maku.

maki utux ryax ga ba’un yaya maku lungan mu la, kyalun caku nya

yaya mu maha, “ Ipay, mosa su m’was biru ga klokah mita biru ru Ipuw

biru, pungiy ke mrhuw psba biru su, iya calay m’elang ki! aki su thoyay
mulu myasa ptyawun, aki su ble m’yanux babaw nya. ”

nanu yaca aring caku mung ke knayan cu nya yaya mu Iga, cngusan
maku mtiyaw mrhuw psba biru 1a’1 cipuy hani ga, lokah calay tgamin maki
cahuy lungan maku. mtiyaw psba biru 1a’1 cipuy hani ga cngusan maku
mtiyaw cahuy lungan maku, kwani ga bsya calay cnyan mu lungan. ulun su
yaya mu waya cu nya slokah kmayan, aring 1a’i cipuy lga texan mu royi
yaya mu psba m’was la’i trahuw Utux Kayal ru psba myugiy la’i.

lungun mu cngusan maku mtiyaw psba biru 1a’i cipuy hani ga, m’es
calay lungan mu, babaw nya ga aki maki cngusan na la’i mu uyi, aki
psulung kinang smoya mtiyaw mrhuw psba biru la’i cipuy. sba’ay ta kwara
la’i cipuy na Tayal, aki kba mtiyaw, aki piyux ba’un naha. sba’an ta m’was

biru kwara la’1 na Tayal ga aki thoyay myasa knxan naha babaw nya.

